
Kartikamasakrite Shivashatashtanama Stotram Masa8

કાર્તિકમાસકૃતે   શિવશતાષ્ટનામસ્તોત્રમ્ માસ ૮

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

વિશ્વાધિકાય વેદ્યાય વેદાન્તનિરતાય ચ॥ ૩૯॥
પરાવરાય વીર્યાય શર્વાયાથ કપર્દિને   ।
ઉમાધવાય દેવાય તામ્રાયાથારુણાય ચ॥ ૪૦॥
બભ્રવે નીલકણ્ઠાય ઘણ્ટાહસ્તાય શમ્ભવે ।
રુદ્રાયામોઘવીર્યાય સર્વદાય પિનાકિને॥ ૪૧॥
જાતુકર્ણાય સોમાય ભવાય ભવહેતવે ।
ઉગ્રાય ઘોરરૂપાય વામદેવાય મુણ્ડિને॥ ૪૨॥
ખગમાય શમાયાથ સન્નગોર્ધ્વવિલાસિને ।
આસન્નજનપાલાય નીલગ્રીવાય વેધસે॥ ૪૩॥
અમોઘબલવીર્યાય શતાવર્તાય રાગિણે ।
હિરણ્યવરવીર્યાય રસેન્દ્રવરવીજિને॥ ૪૪॥
ધ્વજિને ગર્જમાનાય હુઙ્કારાયોરુતેજસે ।
તિગ્માયુધાય યોધાય રથાધિપતયે નમઃ॥ ૪૫॥
બિલ્મિને બિલ્વપૂજ્યાય પ્રસન્નાય કપાલિને ।
ભિક્ષવે યક્ષપૂજ્યાય ત્ર્યક્ષાય પ્રમથાય ચ॥ ૪૬॥
ઉષ્ણીષિણે મકુટિને  ગદાહસ્તાય વજ્રિણે ।
ખડ્ગખેટકરાયાથ ભિષગ્વર્યાય તે નમઃ॥ ૪૭॥
ભર્ગાય સહમાનાય યુગાવર્તાય ભાવિને ।
જ્વલજ્જ્વાલાય તુષ્ટાય હૃષ્ટપૂષાય ધૃષ્ણવે॥ ૪૮॥

ગુણપ્રિયાય ગદ્યાય પર્ણશદ્યાય વૈદ્યુતે ।
વામદેવાય જાતાય સદ્યોજાતાય પાવિને॥ ૪૯॥
વર્ષતે ગ્રસતે ચૈવ અવર્ષ્યાયાર્વટાય ચ ।
કાટ્યાય ચ પ્રપથ્યાય વાસ્તુપાય ગરાદિને॥ ૫૦॥
બલપ્રમથનાયાથ સર્વભૂતદમાય ચ ।
કાલનાશાય દેવાય ભાલનેત્રાય દન્તિને॥ ૫૧॥
હનાહનાય પુણ્યાય પુણ્યાવાસાય તે નમઃ ।
પુરુષાય પુરાણાય ઋષયે વેદમૂર્તયે॥ ૫૨॥
અન્નાધિપતયે ચૈવ સર્વેષાં પતયે નમઃ ।
વીતિહોત્રાય પાત્રાય સુત્રામ્ણે ભૂધરાય ચ॥ ૫૩॥
પરમેશાય ભિદ્યાય અખિદ્યાય સુરાય ચ ।
બ્રહ્મકન્ધરમાલાય વામનાગધરાય ચ॥ ૫૪॥
વિષ્ણુરક્તપ્રપાનાય નરસિહ્મહરાય ચ ।
॥ ઇતિ શિવરહસ્યાન્તર્ગતે ઈશ્વરપ્રોક્તં કાર્તિકમાસકૃતે   શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૨૧ કાર્તિકમાસાર્ચનમ્   । ૩૯.૨-૫૫.૧॥

- .. shrIshivarahasyam . mahAdevAkhyaH ekAdashamAMshaH . adhyAyaH 21

kArtikamAsArchanam . 39.2-55.1..

Notes:

Śiva શિવ delivers to Devī દેવી; Kārtikamāsakṛte ŚivaŚatāṣṭanāmaStotram કાર્તિકમાસકૃતે 
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Kārtika māsa કાર્તિક   માસ.

The corresponding Kārtikamāsakṛte ŚivaŚatāṣṭaNāmāvaliḥ કાર્તિકમાસકૃતે   શિવશતાષ્ટનામાવલિઃ
derived from theKārtikamāsakṛte ŚivaŚatāṣṭanāmaStotram કાર્તિકમાસકૃતે   શિવશતાષ્ટનામસ્તોત્રમ્,
and a Kārtikamāsakṛte ŚivaStutiḥ કાર્તિકમાસકૃતે   શિવસ્તુતિઃ can be accessed from one of the

links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 21 are presented on this page.

